
Palraulraw

Yakay ku vaga ku amia kikay “luparalubane palribulane ki druma ki
laumaumase amani kudra pakiaragay maduane”. Lakamani kudra
pakiaragay maduane, amani lupararuralubane ki palrapalra, maadraw ku
sakiaragay madu, pakiaragay kuini ki kiaparalubu maduane, ai, makirarakay
madu ka paralubu.

Kunay ka Ngudradrekay mialrika malrigili turamuru maparauralubu,
laikay ku vaganay ku mararamaw ku patharevane kuini ki paralubu amia,
amani kikay “palraulraw” amia.

Kikay palraulraw amani kudra ki luikay ku wacekecekele lamurikay ku
akiparalubane ku aungane lini tavanane, ikay umauma, lapadulru ku
apakanane ki wakela palraulraw ku sakacekele lini. Lukamialrealre
lakatuase kidreele ki pasiagiagisi, ki Iritudrane, ki talragi si laaliali lini.
lakela palraulraw liniane, si makavaale ku vai.

Kikay “papalraulraw”, kaikalrikipaulraulraw, kuini kaiwamalra ku
sakipaulraulravane, “palraulraw” amia, ka wakela kakuru kudra ki
pasuaadraw ku takaungane, pakay ku asaratulrepenge asiadraw,

lasarapawtaleke si pacebe ku akitalekane.

Makaela ki “paualraulraw”, kikay “mualraulraw”, amani kudra
Irikibaai ku vai ini, ku nimakavaalane, ku niataradramarane, kaikaavetha ku
vai, ku puku ini.

Mathariringa kikay bunguka pangukay ki “palraulraw”, ku siaasualane
ku laumaumase, apalraulravane ku kidredredreme lini, ku amuane ki druma
paralubu ku aungane lini lukaimakatumatumane, lakatasidramane ku wakela
kidreele liniane. lumuane kidreele imialrealeane, papalraulrawnay iya,
latubalre “Irikibulruaku, Irikibulrunay” iya, kuini ka tuabalrenga, lakiragay
madu ka kiasikawlu muakidreele.

Masiadramadrama madu, ku Iritara kela lupapalraulravaku iya.
makaelanga kikaynga, mainunga madu papalraulraw, tuaadrawnga ki
amulraulravanga kay laumaumase. Lakakadruanga kikay papalraulraw si

maparauralubu si kirararagaynga ku tapanianiakane lini.

